
SBUDJET TASHKILOTLARIDA 

BUXGALTERIYA HISOBINI 
YURITISHNING MILLIY VA 
XALQARO STANDARTLARI

Maxamadaliyeva Mahliyoxon Maxamadmurod qizi
PhD,	Toshkent	davlat	iqtisodiyot	universiteti	tayanch	doktoranti

Annotatsiya:	Budjet	 tashkilotlari	 faoliyatining	asosiy	 yo‘nalishi	 davlat	 vazifa	 va	 funksiyalarini	 bajarishdan	 iborat	 bo‘lib,	
barcha	tashkilotlar	singari	moliyaviy	hisob-kitoblarning	to‘g‘ri	tizimlashtirilgan	holda	yuritilishi	faoliyatning	samarali	davom	
etishi	bilan	birgalikda,	kelgusida	kutiladigan	moliyaviy	nobarqarorliklarni	bartaraf	etishga	ham	yordam	berishi	bilan	ahami-
yatlidir.	Mazkur	maqolada	budjet	tashkilotlarida	buxgalteriya	hisobi	yuritilishining	tartibga	solinishida	budjet	hisobi	stan-
dartlarining	o‘rni	va	ahamiyati,	davlat	sektorida	buxgalteriya	hisobi	xalqaro	standartlarining	maqsadi	va	vazifalari	hamda	
ushbu	standartlarning	o‘zaro	muvofiqligi	masalalari	ko‘rib	chiqilgan.	Shuningdek,	budjet	tashkilotlarida	buxgalteriya	hiso-
bini	yuritishning	xalqaro	standartlar	asosida	yanada	takomillashtirilishi	bilan	bog‘liq	ilmiy	xulosa	va	takliflar	shakllantirilgan.

Kalit	so‘zlar:	budjet	tashkiloti,	budjet	hisobi,	davlat	aktivlarini	samarali	boshqarish,	Davlat	sektorida	buxgalteriya	hisobi	
xalqaro	standartlari,	moliyaviy	hisobot,	muvofiqlashtirish,	Xalqaro	buxgalterlar	federatsiyasi.
Abstract:	The	main	activity	of	budgetary	organizations	is	the	implementation	of	government	tasks	and	functions,	and,	as	
for	all	organizations,	the	correct	systematization	of	financial	calculations	is	important,	since	it	helps	to	eliminate	future	
financial	instabilities,	as	well	as	the	effective	continuation	of	activities.	This	article	discusses	the	role	and	significance	of	
budget	accounting	standards	in	regulating	accounting	in	budgetary	organizations,	the	goals	and	objectives	of	Interna-
tional	Public	Sector	Accounting	Standards,	as	well	as	issues	of	mutual	compatibility	of	these	standards.	Scientific	conclu-
sions	and	proposals	related	to	the	further	improvement	of	accounting	in	budgetary	organizations	based	on	international	
standards	have	also	been	drawn	up.

Key	 words:	 budget	 accounting,	 budget	 organization,	 coordination,	 effective	 management	 of	 public	 assets,	 financial	
reporting,	International	Public	Sector	Accounting	Standards,	International	Federation	of	Accountants.
Аннотация:	 Основным	 направлением	 деятельности	 бюджетных	 организаций	 является	 выполнение	 государ-
ственных	задач	и	функций,	и,	как	и	для	всех	организаций,	важна	правильная	систематизация	финансовых	рас-
четов,	поскольку	она	способствует	устранению	будущих	финансовых	нестабильностей,	а	также	эффективному	
продолжению	деятельности.	В	данной	статье	рассматриваются	роль	и	значение	стандартов	бюджетного	учета	в	
регулировании	бухгалтерского	учета	в	бюджетных	организациях,	цели	и	задачи	международных	стандартов	бух-
галтерского	учета	в	государственном	секторе,	а	также	вопросы	взаимной	совместимости	этих	стандартов.	Также	
сформированы	научные	выводы	и	предложения,	связанные	с	дальнейшим	совершенствованием	бухгалтерского	
учета	в	бюджетных	организациях	на	основе	международных	стандартов.

Ключевые	 слова:	 бюджетная	 организация,	 бюджетный	 учет,	 координация,	Международная	федерация	 бухгал-
теров,	 международные	 стандарты	 бухгалтерского	 учета	 в	 государственном	 секторе,	 финансовая	 отчетность,	
эффективное	управление	государственными	активами.

K I R I S H
Barcha	mamlakatlarda	 kuzatilayotganidek,	O‘zbekistonda	ham	ko‘plab	 sohalarda,	 jumladan,	 iqtisodiyot	

sohasida	katta	 islohotlar	amalga	oshirib	kelinmoqda.	Bu	 islohotlar	amaldagi	qonun	hujjatlarini	 takomillashti-
rish,	o‘zgartirish	va	qo‘shimchalar	kiritish	natijasida	mavjud	holatni	yanada	yaxshilanishiga	ijobiy	ta’sir	ko‘rsa-
tayotgani	hech	kimga	sir	emas.	Davlat	tomonidan	belgilangan	funksiya	va	vazifalarini	bajarish	uchun	tashkil	
etilgan,	shuningdek,	faoliyati	uchun	zarur	bo‘lgan	xarajatlari	davlat	budjeti	mablag‘laridan	moliyalashtiriluvchi	
budjet	tashkilotlari	faoliyatini	tartibga	solishda	budjet	hisobi	standartlarining	o‘rni	beqiyos.	Mazkur	standartlar-
imiz	O‘zbekiston	Respublikasining	Budjet	kodeksi	va	“Buxgalteriya	hisobi	to‘g‘risida”gi	Qonuniga	muvofiq	va	
budjet	hisobini	davlat	sektorida	moliyaviy	hisobotlarning	xalqaro	standartlari	bilan	muvofiqlashtirish	maqsadida	
qabul	qilingan.	

Davlat	sektori	uchun	buxgalteriya	hisobi	xalqaro	standartlari	butun	jahonda	moliyaviy	hisobot	standartlar-
ining	yaqinlashishida,	kelishuvida	va	yanada	yaxshilanishida	muhim	ahamiyatga	ega	ekanligini	inobatga	olgan	
holda	mamlakatimiz	o‘z	milliy	standartlarini	yaratishda	ushbu	standartlardan	andoza	oldi	va	hozirgi	kunga	kelib,	
budjet	hisobini	yuritishning	O‘zbekistonda	qabul	qilingan	14	ta	standarti	va	qabul	qilinishi	kutilayotgan	bir	necha	
standart	loyihalari	ishlab	chiqildi.	Budjet	tashkilotlarida	budjet	mablag‘lari	va	budjetdan	tashqari	mablag‘larning	
maqsadli,	manzilli	sarflanishi	bevosita	ularning	hisobini	to‘g‘ri	va	samarali	tashkil	etilishiga,	shuningdek,	moli-
yaviy	 hisobotlarning	 shaffofligiga	 bog‘liq	 ekan,	 budjet	 tashkilotlari	 buxgalteriya	 hisobini	 yuritish	 bilan	 bog‘liq	
milliy	va	xalqaro	qabul	qilingan	standartlarni	chuqur	o‘rganish	va	tahlil	etish	masalasi	dunyo	miqyosidagi	o‘z	
dolzarb	ahamiyatini	ko‘p	yillar	saqlab	qolishi	muqarrar.

M A V Z U G A  O I D  A D A B I Y O T L A R  S H A R H I
Budjet	tashkilotlarida	buxgalteriya	hisobini	yuritish	mavzusiga	bag‘ishlangan	ilmiy	tadqiqot	ishlari	ko‘plab	

xorijlik	 va	mahalliy	 olimlar	 tomonidan	 amalga	 oshirilgan.	 Xususan,	 xorijlik	 olimlardan	 Feliciano,	Quick	 bux-
galteriya	 hisobi	 va	 audit	 kompaniyaning	 ishonchliligi,	 moliyaviy	 barqarorligini	 kafolatlovchi	 muhim	 element	
deb	hisoblagan.	Umumiy	iqtisodiyotning	holati	uchun	buxgalteriya	hisobi	va	audit	faoliyati	muhim	hisoblanib,	
obyektiv	kafolatni	ta’minlaydi	va	bozor	ishonchiga	o‘z	hissasini	qo‘shadi1.	Tarixan,	bu	funksiyalar	asosan	qo‘lda	
ishlov	berish	va	inson	tajribasiga	bog‘liq	bo‘lgan.	Biroq,	axborot	texnologiyalari	o‘sishi	bilan	buxgalteriya	hisobi	
va	auditni	boshqarish	usulida	paradigma	o‘zgarishi	yuz	berdi.	Shuning	uchun	ham	tashkilotlar,	buxgalterlar,	
auditorlar,	 professional	 tashkilotlar,	 akademiklar	 va	 tartibga	 soluvchilar	 o‘z	 e’tiborini	 texnologiyadan	 foydal-
angan	holda	audit	va	buxgalteriya	jarayonlarini	takomillashtirishga	qaratganliklarini	Al-Hattami2	va	boshqalar	
olib	borgan	tadqiqotlarida	aniqlangan.	Davlat	sektoridagi	buxgalteriya	hisobi	mas’uliyat,	shaffoflik	va	ishonchni	
ta’minlashda	muhim	rol	o‘ynaydi.	Bundan	tashqari,	davlat	sektoridagi	islohotlar	haqida	gap	ketganda,	Gretsiya	
va	Portugaliyadagi	so‘nggi	misollar	ushbu	islohotlarning	muvaffaqiyati	uchun	davlat	sektori	hisobi	muhim	rol	
o‘ynagani	haqida	Jens	Heiling3	alohida	ta’kidlab	o‘tgan.

Mahalliy	iqtisodchi	olimlarimizdan	ko‘pchiligi	ushbu	mavzuga	aloqador	ko‘plab	tadqiqotlar	olib	borishgan.	
Jumladan,	M.Ostonoqulov4	ishlarida	budjet	tashkilotlarini	davlat	budjetidan	moliyalashtirish	hisobi	masalalariga	
yondashilib,	ushbu	mablag‘lardan	samarali	foydalanish	va	hisobini	yuritish	hamda	nazoratini	o‘tkazish	zarurligi	
asoslangan.	S.U.Mehmonov5	o‘z	ilmiy	ishlarida	budjet	tashkilotlarida	buxgalteriya	hisobini	tashkil	etishning	xus-
usiyatlarini	yoritib	bergan.	Xususan,	budjet	tashkilotlarining	budjetdan	tashqari	mablag‘lari	hisobini	tashkil	etish,	
yuritish	va	hisobotlarini	shakllantirish	tartiblari	yoritilgan.	Shuningdek,	Sh.E.Sindarov6	tomonidan	olib	borilgan	
tadqiqotda	moddiy	qiymatliklar	hisobi	 va	nazoratining	 joriy	holati	 o‘rganilib,	 unda	asosiy	 vositalarni	 tugatish	
munosabati	bilan	balansdan	chiqarilganda	keyinchalik	foydalanish	uchun	yaroqli	materiallar,	detallar,	rangli	va	
qimmatbaho	metallarni	xom	ashyo	sifatida	kirim	qilishda	ularni	ehtimoliy	foydalanish	bahosini	belgilash	tartibi,	
hisob	siyosatiga	moddiy	qiymatliklar	hisobini	yuritish	bo‘yicha	ishchi	schyotlarni	kiritish	taklif	etilgan.	

 
T A D Q I Q O T  M E T O D O L O G I YA S I

Budjet	tashkilotlarida	buxgalteriya	hisobini	yuritishning	milliy	va	xalqaro	standartlari	mavzusida	ilmiy	tad-
qiqot	olib	borishda	ushbu	mavzuning	nazariy	va	amaliy	ahamiyatga	ega	ekanligini	hisobga	olgan	holda	nazariy	
tadqiqot	usullaridan	....lar,	amaliy	tadqiqotga	aloqador	....	usullardan	foydalanildi.

Tadqiqotda	tahlil	va	sintez,	 induksiya	va	deduksiya,	 tizimli	yondashuv,	abstrakt-mantiqiy	fikrlash,	mono-
grafik	kuzatuv,	qiyosiy	taqqoslash	singari	usullardan	foydalanildi.

T A H L I L  V A  N A T I J A L A R
So‘nggi	 yillarda	 mamlakatimiz	 budjet-soliq	 siyosatida	 turli	 islohotlar	 amalga	 oshirilmoqda.	 Bu	 borada	

qabul	qilinayotgan	me’yoriy-huquqiy	asoslar	olib	borilayotgan	ishlar	buning	yaqqol	dalilidir.	O‘zbekiston	Res-

1	 Feliciano,	C.,	Quick,	R.,	2022.	Innovative	Information	Technology	in	Auditing:	Auditors’	Perceptions	of	Future	Importance	and	Current	
Auditor	Expertise.	Account.	Eur.	19	(2),	311–331.	https://doi.org/10.1080/17449480.2022.2046283.	

2	 Al-Hattami,	 H.M.	 (2022).	 Impact	 of	 AIS	 success	 on	 decision-making	 effectiveness	 among	 SMEs	 in	 less	 developed	 countries.	
Information	Technology	 for	Development,	1–21.	https://doi.org/10.1080/02681102.2022.2073325.;	Al-Hattami,	H.M.,	2023.	Under-
standing	perceptions	of	academics	toward	technology	acceptance	in	accounting	education.	Heliyon	9	(1).	https://doi.org/10.1016/j.	
heliyon.2023.e13141,	1-11.

3	 Contribution	to	the	Global	Economy.	Public	Sector	Accounting	–	A	Discipline	in	Its	Own	Right.	ERNST	&	YOUNG	GMBH,	Stuttgart,	
Germany.	September	29,	2020.

4	 Ostonaqulov	M.	“Budjet	tashkilotlarida	yangi	buxgalteriya	hisobi”.	Qo`llanma.-Toshkent,	yangi	asr	avlodi,	2011.	
5	 Mehmonov	S.U.	va	boshq.	“Budjet	tashkilotlarida	buxgaltwriya	hisobi”.	Darslik-Toshkent,	“Sano-standart”,	2013.
6	 Sh.E.Sindarov,	2022.	“Oliy	ta’lim	muassasalarida	moddiy	qiymatliklar	hisobi	va	nazorati	metodologiyasini	takomillashtirish”	mavzusi-

dagi	Iqtisodiyot	fanlari	doktori	(DSc)	dissertatsiyasi	AVTOREFERATI.



443https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, may.  № 5-son.

T
A

R
A

Q
Q

IY
O

T
П
Р
О
Г
Р
Е
С
С

P
R

O
G

R
E

S
Spublikasi	 Prezidenti	 Sh.Mirziyoyevning	 2022-yil	 22-avgustdagi	 “2022–2023-yillarda	 axborot-kommunikatsiya	

texnologiyalari	sohasini	yangi	bosqichga	olib	chiqish	chora-tadbirlari	to‘g‘risida”gi	PQ-357-son	qaroriga	ko‘ra	
2022‒2024-yillarda	davlat	boshqaruvini	raqamlashtirish	bo‘yicha	ustuvor	loyihalar	ro‘yxati	tasdiqlangan	bo‘lib,	
unda:	 “O‘zbekiston	Respublikasida	Davlat	 sektorida	 xalqaro	moliyaviy	 hisobot	 standartlarini	 (IPSAS)	 tatbiq	
etish	maqsadida	“Davlat	moliyasini	boshqarish	axborot	tizimi	2.0”ni	joriy	etish”	chora-tadbiri	belgilab	berilgan7.

O‘zbekiston	Respublikasi	davlat	sektorida	buxgalteriya	hisobi	va	hisobotini	takomillashtirish	Budjet	tizimida	
amalga	oshirilayotgan	islohotlarning	asosiy	yo‘nalishlaridan	biri	sifatida	e’tirof	etilgan	bo‘lib,	budjet	hisobi	stan-
dartlarini	ishlab	chiqish	va	qabul	qilish	davlat	sektorida	buxgalteriya	hisobi	va	hisobotini	takomillashtirish	kon-
sepsiyasiga	muvofiq	amalga	oshirilmoqda.	

Muvofiqlashtirish	zaruriyatini	vazifa	qilib	qo‘yayotganimiz	‒	Davlat	sektorida	buxgalteriya	hisobi	standart-
lari	dunyo	bo‘ylab	hukumatlar	va	boshqa	davlat	sektori	tashkilotlari	foydalanishi	uchun	Xalqaro	davlat	sektori	
buxgalteriya	hisobi	standartlari	kengashi	tomonidan	ishlab	chiqilgan	hisob	standartlarining	to‘plamidir.	Mazkur	
standartlarning	yaratilishidan	ko‘zlangan	asosiy	maqsad	esa	davlat	sektorida	moliyaviy	hisobotlarning	sifati	va	
izchilligini	oshirish,	buning	natijasida	esa	moliyaviy	axborotlarning	oshkoraligi,	hisobdorligi	va	solishtirilishiga	
olib	kelishdan	iborat.	

Xalqaro	 davlat	 sektori	 buxgalteriya	 hisobi	 standartlari	 kengashining	 qisqacha	 tarixiga	 nazar	 soladigan	
bo‘lsak,	 kengash	 1986-yilda	 Xalqaro	 buxgalterlar	 federatsiyasi	 Davlat	 sektori	 qo‘mitasini	 davlat	 moliyasini	
boshqarish	va	hisobdorlikni	takomillashtirish	dasturlarini	ishlab	chiqish	bo‘yicha	keng	vakolatlarga	ega	doimiy	
komissiya	sifatida	 tashkil	etishi	natijasida	vujudga	kelgan.	Keyingi	10	yillikda	Davlat	sektori	qo‘mitasi	davlat	
sektoridagi	maxsus	 buxgalteriya	masalalari	 bo‘yicha	 tadqiqotlar	 olib	 bordi.	 1996-yilga	 kelib	 esa	 qo‘mita	 o‘z	
Standartlar	programmasini	yo‘lga	qo‘yish	orqali	davlat	sektori	uchun	xalqaro	buxgalteriya	standartlari	 ishlab	
chiqaruvchi	 tashkilotga	aylandi.	2004-yilga	kelib	esa,	Davlat	sektori	qo‘mitasi	Xalqaro	davlat	sektori	buxgal-
teriya	hisobi	standartlari	Kengashi	sifatida	qayta	tashkil	etildi	va	o‘z	e’tiborini	davlat	sektori	uchun	buxgalteriya	
hisobi	xalqaro	standartlari	ishlab	chiqishga	qaratdi.

Shuni	 alohida	 qayd	 etish	 lozimki,	O‘zbekistondagi	 budjet	 hisobining	milliy	 standartlari	Davlat	 sektorida	
buxgalteriya	hisobining	xalqaro	standartlariga	muvofiqlashtirilgan	holda	ishlab	chiqilayotgan	bo‘lsa,	Davlat	sek-
tori	uchun	buxgalteriya	hisobi	xalqaro	standartlari	o‘z	navbatida	xususiy	sektori	uchun	Moliyaviy	hisobotning	
xalqaro	standartlari	asosida	yaratilgandir.	Hozirgi	 kunga	qadar	 jami	49	 ta	davlat	 sektori	uchun	buxgalteriya	
hisobi	xalqaro	standartlari	qabul	qilingan	bo‘lib,	ulardan	6	tasi	bekor	qilingan	va	36	tasi	amalda,	qolgan	7	ta	
standart	2025‒2026-yillarda	kuchga	kirishi	ko‘zda	tutilgan.	O‘zbekiston	Respublikasida	esa	budjet	hisobining	
jami	17	ta	standarti	ishlab	chiqilgan	va	shundan	14	tasi	amaliyotga	joriy	etilgan.	

Quyida	mavjud	milliy	va	xalqaro	standartlar	muvofiqligi	solishtirilgan	taqqoslama	jadvalni	ko‘rib	chiqamiz:

1-jadval: Budjet tashkilotlarida buxgalteriya hisobini yuritishning xalqaro va milliy standartlarining solishtirma 
jadvali8

№ Davlat sektori uchun amaldagi buxgalteriya hisobi xalqaro 
standartlari nomi

O‘zbekiston Respublikasi Budjet 
hisobi standartlari nomi

1 Moliyaviy	hisobotlarning	taqdim	etilishi	(1-sonli	DSBHXS)
IPSAS	1	–	Presentation	of	Financial	Statements

2 Pul	mablag‘lari	harakati	to‘g‘risidagi	hisobotlar	(2-sonli	DSBHXS)
IPSAS	2	–	Cash	Flow	Statements

Pul	oqimlari	to‘g‘risida	hisobot	(14-
sonli	BHS)

3
Hisob	siyosati,	Buxgalteriya	hisobidagi	o‘zgarishlar	va	xatolar	(3-sonli	
DSBHXS)	/	IPSAS	3	–	Accounting	Policies,	Changes	in	Accounting	
Estimates	and	Errors

Hisob	siyosati	(1-sonli	BHS)

4 Valyuta	kurslari	o‘zgarishining	ta’siri	(4-sonli	DSBHXS)
IPSAS	4	–	The	Effects	of	Changes	in	Foreign	Exchange	Rates

Valyuta	kursi	o‘zgarishining	ta’siri	
(4-sonli	BHS)

5 Qarzlar	bo‘yicha	sarflar	(5-sonli	DSBHXS)
IPSAS	5	–	Borrowing	Costs

Qarz	majburiyatlari	bo‘yicha	xarajatlar	
(11-sonli	BHS)

6 Ayirboshlash	operatsiyalaridan	olingan	daromadlar	(9-sonli	DSBHXS)	
IPSAS	9	–	Revenue	from	Exchange	Transactions

Almashuv	operatsiyalaridan	olinadigan	
daromadlar	(10-sonli	BHS)

7 Giperinflyatsiya	iqtisodiyotida	moliyaviy	hisobot	(10-sonli	DSBHXS)
IPSAS	10	–	Financial	Reporting	in	Hyperinflationary	Economies

7	 2022‒2023-yillarda	 axborot-kommunikatsiya	 texnologiyalari	 sohasini	 yangi	 bosqichga	 olib	 chiqish	 chora-tadbirlari	 to‘g‘risida	 //	
Qonunchilik	ma’lumotlari	milliy	bazasi,	27.04.2024-y.,	06/24/67/0307-son.

8	 Xalqaro	davlat	sektori	buxgalteriya	hisobi	standartlari	kengashi	va	O‘zbekiston	Respublikasi	Qonunchilik	ma’lumotlari	rasmiy	sahi-
falarida	keltirilgan	xalqaro	va	milliy	hisob	standartlari	asosida	muallif	tomonidan	ishlab	chiqildi.

8 Qurilish	shartnomalari	(11-sonli	DSBHXS)
IPSAS	11-	Construction	Contracts

Qurilishga	oid	shartnomalar	(12-sonli	
BHS)

9 Tovar-moddiy	zaxiralar	(12-sonli	DSBHXS)
IPSAS	12	-	Inventories Tovar-moddiy	zaxiralar	(7-sonli	BHS)

10 Ijara	(13-sonli	DSBHXS)	/	IPSAS	13	–	Leases Ijara	(6-sonli	BHS)

11 Hisobot	sanasidan	keyingi	hodisalar	(14-sonli	DSBHXS)
IPSAS	14	–	Events	after	the	Reporting	Date

12 Investitsiyalangan	mulk	(16-sonli	DSBHXS)
IPSAS	16	–	Investment	Property

13 Asosiy	vositalar,	inshoot	va	jihozlar	(17-sonli	DSBHXS)
IPSAS	17	–	Property,	Plant,	and	Equipment

Ko‘chmas	mulk,	bino	va	jihozlar	
(8-sonli	BHS)

14 Segmentlar	bo‘yicha	hisobot	(18-sonli	DSBHXS)
IPSAS	18	–	Segment	Reporting

15 Rezervlar,	shartli	majburiyatlar	va	shartli	aktivlar	(19-sonli	DSBHXS)
IPSAS	19	–	Provisions,	Contingent	Liabilities	and	Contingent	Assets

Baholangan	majburiyatlar,	shartli	
majburiyatlar	va	shartli	aktivlar	(16-
sonli	BHS)	loyiha	muhokamadan	o‘tdi,	
lekin	hali	qabul	qilinmadi*

16 Aloqador	tomonlarning	ma’lumotlarini	ochib	berish	(20-sonli	DSBHXS)	/	
IPSAS	20	–	Related	Party	Disclosures

17 Naqd	pul	keltirmaydigan	aktivlarning	qadrsizlanishi	(21-sonli	DSBHXS)	/	
IPSAS	21	–	Impairment	of	Non-Cash-Generating	Assets

18
Davlat	boshqaruvi	sektoridagi	moliyaviy	ma’lumotlarni	ochib	berish	(22-
sonli	DSBHXS)	/	IPSAS	22	–	Disclosure	of	Financial	Information	about	
the	General	Government	Sector

19
Ayirboshlashga	aloqador	bo‘lmagan	operatsiyalardan	yalpi	daromad	
(Soliqlar	va	transfertlar)	(23-sonli	DSBHXS)	/	IPSAS	23	–	Revenue	from	
Non-Exchange	Transactions	(Taxes	and	Transfers)

20
Moliyaviy	hisobotlarda	budjet	ma’lumotlarini	taqdim	etish	(24-sonli	
DSBHXS)	/	IPSAS	24	–	Presentation	of	Budget	Information	in	Financial	
Statements

Budjet	hisoboti	(3-sonli	BHS)

21 Naqd	pul	ketiradigan	aktivlarning	qadrsizlanishi	(26-sonli	DSBHXS)
IPSAS	26	–	Impairment	of	Cash-Generating	Assets

22 Qishloq	xo‘jaligi	(27-sonli	DSBHXS)	/	IPSAS	27	‒	Agriculture Qishloq	xo‘jaligi	(5-sonli	BHS)

23 Moliyaviy	vositalar:	axborotni	taqdim	etish	(28-sonli	DSBHXS)
IPSAS	28	–	Financial	Instruments:	Presentation

24 Moliyaviy	vositalar:	axborotni	ochib	berish	(30-sonli	DSBHXS)
IPSAS	30	–	Financial	Instruments:	Disclosures

25 Nomoddiy	aktivlar	(31-sonli	DSBHXS)
IPSAS	31	–	Intangible	Assets Nomoddiy	aktivlar	(9-sonli	BHS)

26 Xizmat	ko‘rsatish	bo‘yicha	imtiyozlar:	Grant	beruvchi	(32-sonli	DSBHXS)	
/	IPSAS	32	–	Service	Concession	Arrangements:	Grantor

27
Hisoblash	usuli	bo‘yicha	davlat	sektori	buxgalteriya	hisobi	xalqaro	
standartlarini	birinchi	marta	qabul	qilish	(33-sonli	DSBHXS)
IPSAS	33	–	First-time	Adoption	of	Accrual	Basis	IPSASs

28 Alohida	moliyaviy	hisobotlar	(34-sonli	DSBHXS)
IPSAS	34	–	Separate	Financial	Statements

29 Konsolidatsiyalashgan	moliyaviy	hisobotlar	(35-sonli	DSBHXS)
IPSAS	35	–	Consolidated	Financial	Statements

Konsolidatsiyalashgan	moliyaviy	
hisobotlar	(13-sonli	BHS)

30 Assotsiatsiya	va	qo‘shma	korxonalarga	investitsiyalar	(36-sonli	
DSBHXS)	/	IPSAS	36	–	Investments	in	Associates	and	Joint	Ventures

31 Qo‘shma	kelishuvlar	(37-sonli	DSBHXS)
IPSAS	37	–	Joint	Arrangements

32 Boshqa	tashkilotlardagi	ulushlarni	oshkor	qilish	(38-sonli	DSBHXS)
IPSAS	38	–	Disclosure	of	Interests	in	Other	Entities

33 Xodimlarni	rag‘batlantirish	(39-sonli	DSBHXS)
IPSAS	39	–	Employee	Benefits

Xodimlarning	daromadlari	(17-sonli	
BHS)	loyiha	muhokamadan	o‘tdi,	lekin	
hali	qabul	qilinmadi*

34 Davlat	sektori	birikmalari	(40-sonli	DSBHXS)
IPSAS	40	–	Public	Sector	Combinations

35 Moliyaviy	vositalar	(41-sonli	DSBHXS)	
IPSAS	41	–	Financial	Instruments

36 Ijtimoiy	imtiyozlar	(42-sonli	DSBHXS)	/	IPSAS	42	–	Social	Benefits

37 Ijara	(43-sonli	DSBHXS)	01.01.2025	dan	kuchga	kiradi,	13-standartni	
bekor	qilinadi	/	IPSAS	43	-	Leases Ijara	(6-sonli	BHS)

38 Doimiy	aktivlar	(44-sonli	DSBHXS)
IPSAS	44	–	Non-current	Assets	01.01.2025	dan	kuchga	kiradi

39
Asosiy	vositalar,	inshoot	va	jihozlar	(45-sonli	DSBHXS)	01.01.2025	dan	
kuchga	kiradi,	17-standart	bekor	qilinadi
IPSAS	45	–	Property	Plant	Equipment	

Ko‘chmas	mulk,	bino	va	jihozlar	
(8-sonli	BHS)

40 O‘lchov	(46-sonli	DSBHXS)	01.01.2025	dan	kuchga	kiradi
IPSAS	46	–	Measurement	

41 Daromad	(47-sonli	DSBHXS)	01.01.2026	dan	kuchga	kiradi,	
9-standartni	bekor	qiladi	/	IPSAS	47	–	Revenue	

42 Transfert	xarajatlari	(48-sonli	DSBHXS)	01.01.2026	dan	kuchga	kiradi	
IPSAS	48	–	Transfer	Expenses	

43 Nafaqa	imtiyozi	rejalari	(49-sonli	DSBHXS)	01.01.2026	dan	kuchga	
kiradi	/	IPSAS	49	–	Retirement	Benefit	Plans	

Yagona	schyotlar	rejasi	(2-sonli	BHS)
*	Muhokamadan	o‘tgan	standart	loyihalari	haqidagi	ma’lumot	normativ-huquqiy	hujjatlar	loyihalari	muhokamasi9	portal-
idagi	ma’lumotlarga	asosan	taqdim	etildi.

Yuqoridagi	 jadval	ma’lumotlaridan	ko‘rinib	 turibdiki,	O‘zbekiston	Respublikasi	2-sonli	 “Yagona	schyotlar	
rejasi”	 budjet	 hisobi	 standartidan	 boshqa	 barcha	 standartlarini	 qabul	 qilishda	Davlat	 sektorida	 buxgalteriya	
hisobini	yuritishning	xalqaro	standartlari	va	undagi	tartiblarni	inobatga	olgan	holda	va	mamlakatimizdagi	mavjud	
hisob	yuritish	bilan	bog‘liq	xususiyatlar	doirasida	muvofiqlashtirilgan.	O‘zbekiston	Respublikasi	budjet	hisobi	
standartlarining	15-standarti	haqida	manbalarda	ma’lumot	aks	etmagan,	biroq	16-sonli	“Baholangan	majburi-
yatlar,	shartli	majburiyatlar	va	shartli	aktivlar”	hamda	17-sonli	“Xodimlarning	daromadlari”	standartlari	norma-
tiv-huquqiy	hujjatlar	loyihalari	muhokama	etiladigan	portalda	ko‘rib	chiqilgan	va	hozirda	hali	qabul	qilinmagan	
qonun	hujjatlari	bo‘lib	hisoblanadi.

Jadvalning	chap	tarafida	aks	etgan	standart	raqamlari	ketma-ketligi	o‘z	kuchini	yo‘qotgan	deb	topilgan	stan-
dartlarning	chiqib	ketganligi	natijasida	bir	oz	buzilgan,	lekin	xalqaro	standartlarga	mas’ul	kengash	tomonidan	
ularning	 o‘rni	 yangi	 sondagi	 boshqa	 standartga	 doimiy	 almashtirilib	 turadi.	Masalan,	 qizil	 rangda	 ajratilgan	
13-sonli	“Ijara”	va	17-sonli	“Asosiy	vositalar,	inshoot	va	jihozlar”	standartlari	2024-yil	yakuniga	qadar	ayrim	tash-
kilotlar	faoliyatida	qo‘llanilib	kelinayotganligi	va	2025-yil	1-yanvarga	qadar	barcha	tashkilotlar	muvofiq	ravishda	
43-	va	45-standartlarga	o‘tishiga	imkoniyat	mavjud	ekaniga	ular	vaqtinchalik	amal	qilmoqda.	Bundan	tashqari	
44-sonli	 “Doimiy	 aktivlar”	 va	 46-sonli	 “O‘lchov”	 standartlari	 ham	 2025-yildan	 boshlab	 kuchga	 kirishi	 ko‘zda	
tutilgan.	So‘nggi	qabul	qilingan	47-sonli	“Daromad”,	48-sonli	“Transfer	xarajatlari”	va	49-sonli	“Nafaqa	imtiyozi	
rejalari”	davlat	sektorida	buxgalteriya	hisobi	xalqaro	standartlari	uchun	kuchga	kirish	sanasi	2026-yil	1-yanvar	
etib	belgilangan.

Shu	o‘rinda	“Giperinflyatsiya	iqtisodiyotida	moliyaviy	hisobot”,	“Investitsiyalangan	mulk”,	“Hisoblash	usuli	
bo‘yicha	davlat	sektori	buxgalteriya	hisobi	xalqaro	standartlarini	birinchi	marta	qabul	qilish”,	“Assotsiatsiya	va	
qo‘shma	korxonalarga	 investitsiyalar”,	 “Qo‘shma	kelishuvlar”	 kabi	 qolgan	 standartlarning	mamlakatimiz	 iqti-
sodiy	 holatidan	 va	 xususiyatlaridan	 kelib	 chiqib,	 sekin-asta	qabul	 qilinishi	 va	 iqtisodiy	 jihatdan	 rivojlanaver-
ganimiz	sari	hisob	yuritishda	to‘laligicha	xalqaro	standartlarga	o‘tilishi	ehtimoldan	holi	emas.

Budjet	hisobini	yuritish	bilan	bog‘liq	milliy	va	xalqaro	standartlar	qanchalik	bir-biriga	muvofiq	ekanligini	tek-
shirib	ko‘rish	uchun	misol	tariqasida	2-sonli	“Pul	oqimlari	to‘g‘risidagi	hisobot”	nomli	DSBHXS	va	14-sonli	“Pul	
oqimlari	to‘g‘risidagi	hisobot”	BHS	tarkibini	solishtirib	ko‘ramiz.

9	 https://regulation.gov.uz/oz	-	Normativ-huquqiy	hujjatlar	loyihalari	muhokamasi	portali.

2-jadval: Budjet tashkilotlarida budjet hisobini yuritishning “Pul oqimlari to‘g‘risidagi hisobot” nomli xalqaro va 
milliy standartlar tarkibining qiyoslama tahlili10

№ 2-sonli DSBHXS 14-sonli BHS
1 Standartning	maqsadi

1-bob.	Umumiy	qoidalar
2 Hisobot	ma’lumotlaridan	foydalanish	qamrovi
3 Pul	oqimlari	to‘g‘risida	ma’lumotlarning	afzalliklari
4 Ta’riflar

Naqd	pul	va	naqd	pul	ekvivalentlari 2-bob.	Pul	mablag‘lari	va	pul	mablag‘larining	
ekvivalentlariIqtisodiy	obyekt

Kelgusidagi	iqtisodiy	foyda	yoki	xizmat	ko‘rsatish	salohiyati 3-bob.	Kelgusidagi	iqtisodiy	foyda	yoki	xizmat	
ko‘rsatish	salohiyatiSof	aktivlar/kapital

5 Pul	oqimlari	to‘g‘risidagi	hisobotni	taqdim	etish
4-bob.	Pul	oqimlari	to‘g‘risida	hisobot	tarkibi	

1-§.	Pul	oqimlari	to‘g‘risida	hisobot	tavsifi
Operatsion	faoliyat 2-§.	Operatsion	faoliyat
Investitsion	faoliyat 3-§.	Investitsion	faoliyat
Moliyaviy	faoliyat 4-§.	Moliyaviy	faoliyat

6 Operatsion	faoliyatdan	olingan	pul	oqimlari	to‘g‘risida	hisobot 5-bob.	Operatsion	faoliyat	bo‘yicha	pul	
oqimlarini	aks	ettirish

7 Investitsion	va	moliyaviy	faoliyatdan	olingan	pul	oqimlari	to‘g‘risida	
hisobot 6-bob.	Investitsion	va	moliyaviy	faoliyat	

bo‘yicha	pul	oqimlarini	aks	ettirish
8 Sof	asosda	pul	oqimi	to‘g‘risida	hisobot

9 Xorijiy	valyutadagi	pul	oqimlari

7-bob.	Xorijiy	valyutadagi	pul	oqimlari,	foizlar	
va	dividendlar,	pul	mablag‘lari	bilan	bog‘liq	
bo‘lmagan	hisob-kitoblar
1-§.	Xorijiy	valyutadagi	pul	oqimlari

10 Foiz	va	dividendlar	yoki	shunga	o‘xshash	taqsimotlar 2-§.	Foizlar	va	dividendlar
11 Sof	profitsitga	soliqlar -

12 Nazorat	ostidagi	korxonalar,	assotsiatsiyalar	va	qo‘shma	
korxonalarga	investitsiyalar -

13 Nazorat	qilinadigan	obyektlarni	va	boshqa	operatsion	bo‘linmalarni	
sotib	olish	va	tasarruf	etish -

14 Naqd	pulsiz	operatsiyalar 3-§.	Pul	mablag‘lari	bilan	bog‘liq	bo‘lmagan	
hisob-kitoblar

15 Moliyaviy	faoliyatdan	yuzaga	kelgan	majburiyatlardagi	o‘zgarishlar -
16 Naqd	pul	va	naqd	pul	ekvivalentlari	tarkibi 2-bob	tarkibiga	kiritilgan
17 Boshqa	ma’lumotlar 8-bob.	Axborotlarni	oshkor	etilishi

18 Kuchga	kirish	sanasi Standart	qabul	qilinishi	to‘g‘risidagi	qarorda	
aks	etgan

19 Xulosalar	uchun	asos -

20 Illyustrativ	misollar	va	izohlar:	ikki	xil	usuldagi	pul	mablag‘lari	
harakati	to‘g‘risidagi	hisobot	uchun

Ilova	ko‘rinishida	yagona	namunaviy	hisobot	
shakli	keltirilgan

21 7-sonli	BHXS	bilan	taqqoslash	 -

Yuqoridagi	 jadvaldan	 ko‘rishimiz	 mumkinki,	 O‘zbekiston	 Respublikasi	 o‘z	 standartlarini	 qabul	 qilishda	
aynan	xalqaro	qabul	qilingan	standartni	o‘rganish	va	tahlil	qilish	yo‘lidan	foydalangan	va	muvofiq	bo‘lgan	shak-
ldagi	 standartlar	 hozirgi	 kunda	mamlakatimiz	 bo‘ylab	amal	 qilib	 kelmoqda.	 2-sonli	 “Pul	mablag‘lari	 harakati	
to‘g‘risidagi	hisobotlar”	xalqaro	standartidagi	sof	profitsitga	soliqlar,	nazorat	ostidagi	korxonalar,	assotsiatsiyalar	
va	qo‘shma	korxonalarga	investitsiyalarm	nazorat	qilinadigan	obyektlarni	va	boshqa	operatsion	bo‘linmalarni	
sotib	olish	va	tasarruf	etish,	moliyaviy	faoliyatdan	yuzaga	kelgan	majburiyatlardagi	o‘zgarishlar,	xulosalar	uchun	

10	 https://www.ipsasb.org	va	https://lex.uz/uz	rasmiy	sahifalarida	keltirilgan	2-sonli	xalqaro	va	14-sonli	milliy	standart	ma’lumotlaridan	
foydalangan	holda	muallif	tomonidan	qiyosiy	jadval	shakllantirildi

Sasos	hamda	7-sonli	BHXS	bilan	taqqoslash	tarkibiy	qismlari	milliy	standartimizda	o‘z	aksini	topmagan	bo‘lsa-da,	

shaklan	bob	va	paragraflarga	ajratilib,	qolgan	barcha	qismlarni	tartib	bilan	joylashtirilishiga	muvaffaq	bo‘lingan.	
Milliy	standartlarimizning	xalqaro	standartlardan	yana	bir	katta	farqi	uning	qanday	shaklda	qismlarga	ajratilishi	
va	tuzilishida	bo‘lib	hisoblanadi.	

X U L O S A  V A  T A K L I F L A R
Mamlakatimizda	davlat	sektorida	buxgalteriya	hisobi	xalqaro	standartlarini	qo‘llash	yanada	yuqori	sifatli	

moliyaviy	hisobotlar	orqali	davlar	sektori	faoliyatining	natijalarini	baholashga	katta	imkoniyat	yaratadi	hamda	
axborotlarning	shaffofligini	oshiradi,	budjetga	moliyaviy	hisob	va	statistik	hisobotlarni	sifatli	va	yuqori	darajada	
integratsiyalashuvini	 ta’minlab,	 axborotlarning	 ishonchliligi	 va	 to‘liqligining	 oshishi	 hisobiga	 davlat	 aktivlarini	
samarali	boshqarish	imkonini	beradi.

O‘zbekiston	Respublikasida	faoliyat	yuritayotgan	budjet	tashkilotlarida	buxgalteriya	hisobini	yuritish	bilan	
bog‘liq	mavjud	muammolar	quyida	keltirilib,	ularni	xalqaro	qabul	qilingan	standartlarga	muvofiq	yanada	takomil-
lashtirishga	asoslangan	mazkur	takliflar	ishlab	chiqildi:

1.	 Davlat	 sektori	 uchun	 buxgalteriya	 hisobi	 xalqaro	 standartlarining	 amaldagi	 mavjud	 standartlarining	
hammasi	ham	O‘zbekistondagi	mavjud	budjet	hisobi	standartlarida	o‘z	aksini	topmagan.	Mazkur	jaray-
onga	mas’ul	 organ	O‘zbekiston	Respublikasi	 Iqtisodiyot	 va	moliya	 vazirligi	 bo‘lib	 hisoblanib,	 budjet	
hisobi	standartlari	vazirning	buyrug‘iga	asosan	tasdiqlanadi,	ammo	tashkilot	rasmiy	sahifasidagi	ishlab	
chiqilgan	normativ-huquqiy	hujjatlar	sahifasida	ko‘plab	hujjatlar	ichidan	bu	hujjatlarni	topish	birmuncha	
murakkab.	 Shu	 tufayli	 xalqaro	 standartlarda	 foydalanilganidek	 O‘zbekistonda	 ham	 nafaqat	 budjet	
hisobi,	balki	buxgalteriya	hisobi	va	soliq	maslahati	singari	milliy	standartlarimiz	uchun	yagona	“E-Na-
tional	standards”	platformasi	shakllanishi	zarur.	

2.	 Budjet	 tashkilotlarida	buxgalteriya	hisobini	yuritishda	qabul	qilingan	standartlar	muvofiqlashtirilganda	
ko‘p	 jihatlar,	xususan,	hisobot	shakli	namunalariga	 izoh	berish	e’tibordan	chetda	qolganligi	va	mam-
lakat	hududida	bu	standartlar	orqali	hisob	ishlarini	bir	xillashtirish	maqsadini	amalga	oshmasligiga	olib	
keladi.	Shu	boisdan	mavjud	milliy	budjet	hisobi	standartlarimizdagi	hisobot	shakllariga	izohlar	qanday	
ko‘rinishda	aks	etishi	bilan	bog‘liq	qo‘shimchalar	standartlardagi	ilovalar	qismida	aks	ettirilishi	kerak.	

3.	 Xalqaro	standartlarning	bekor	qilingan	qismi	yangilanish	va	takomillashish	natijasida	boshqa	son	bilan	
qaytadan	qabul	qilinishi,	har	bir	standart	mazmuni	tegishli	 tarkibiy	qismlardan	tashkil	 topgani,	stand-
artlarning	bir-biridan	qaysi	 jihat	bilan	 farqli	 ekanligi	 doimiy	 tarzda	solishtirib	borilishi	 ularni	o‘rganish	
jarayonida	 bir	 tarafdan	 qulay	 bo‘lsa,	 boshqa	 bir	 jihatdan	 standartlarni	 o‘rganish	 jarayonini	 iqtisodiy	
bilimga	ega	bo‘lmagan	foydalanuvchi	uchun	qiyinlashtirishi	tabiiy.	Davlat	sektorida	buxgalteriya	hisobi	
xalqaro	standartlaridan	O‘zbekistondagi	budjet	hisobini	yuritish	milliy	standartlarining	muvofiqlashtiril-
ishida	foydalanar	ekanmiz,	budjet	tashkilotlarida	faoliyat	yuritayotgan	barcha	buxgalterlarni	sohaga	oid	
yangiliklar	bo‘yicha	xabardorliklarini	doimiy	tarzda	nazorat	qilish	orqali	budjet	mablag‘laridan	samarali	
foydalanishga	erishishimiz	imkoniyati	kengayishi	mumkin.	

Foydalanilgan adabiyotlar ro‘yxati:
1.	 2022‒2023-yillarda	 axborot-kommunikatsiya	 texnologiyalari	 sohasini	 yangi	 bosqichga	 olib	 chiqish	 chora-tadbirlari	

to‘g‘risida	//	Qonunchilik	ma’lumotlari	milliy	bazasi,	27.04.2024-y.,	06/24/67/0307-son.
2.	 Feliciano,	C.,	Quick,	R.,	2022.	Innovative	Information	Technology	in	Auditing:	Auditors’	Perceptions	of	Future	Impor-

tance	and	Current	Auditor	Expertise.	Account.	Eur.	19	(2),	311–331.	https://doi.org/10.1080/17449480.2022.2046283.
3.	 Al-Hattami,	H.M.	 (2022).	 Impact	of	AIS	success	on	decision-making	effectiveness	among	SMEs	 in	 less	developed	

countries.	Information	Technology	for	Development,	1–21.	https://doi.org/10.1080/02681102.2022.2073325.	
4.	 Al-Hattami,	H.M.,	2023.	Understanding	perceptions	of	academics	toward	technology	acceptance	in	accounting	educa-

tion.	Heliyon	9	(1).	https://doi.org/10.1016/j.	heliyon.2023.e13141,	1-11.
5.	 Contribution	 to	 the	Global	Economy.	Public	Sector	Accounting	–	A	Discipline	 in	 Its	Own	Right.	ERNST	&	YOUNG	

GMBH,	Stuttgart,	Germany.	September	29,	2020
6.	 M.Ostonaqulov	“Budjet	tashkilotlarida	yangi	buxgalteriya	hisobi”.	Qo`llanma.-Toshkent,	yangi	asr	avlodi,	2011.	
7.	 S.U.Mehmonov	va	boshq.	“Budjet	tashkilotlarida	buxgaltwriya	hisobi”.	Darslik-Toshkent,	“Sano-standart”,	2013.
8.	 Sh.E.Sindarov,	2022.	“Oliy	ta’lim	muassasalarida	moddiy	qiymatliklar	hisobi	va	nazorati	metodologiyasini	takomillasht-

irish”	mavzusidagi	Iqtisodiyot	fanlari	doktori	(DSc)	dissertatsiyasi	AVTOREFERATI.
9.	 https://www.ipsasb.org/	–	Xalqaro	davlat	sektori	buxgalteriya	hisobi	standartlari	kengashining	rasmiy	veb-sahifasi.
10.	 https://lex.uz/uz/	‒	O‘zbekiston	Respublikasi	Qonunchilik	ma’lumotlari	milliy	bazasi.
11.	 https://regulation.gov.uz/oz	‒	Normativ-huquqiy	hujjatlar	loyihalari	muhokamasi	portali.

